
皇明從信錄卷之十七

　　　東莞　陳　建輯　　　秀水沈國元訂

庚戌〈宣德五年〉

正月兩朝實錄成　太宗皇帝實錄一百三十卷寶訓一

十五卷　仁宗皇帝實錄十卷寶訓六卷○少保户部尙

書夏原吉卒贈太師謚忠靖

　〈按吉天性寬平靡德不報靡怨不釋其晝財賦以節愛爲先酌大體畧煩苛以故雖數興大役供餉購給而民〉

　〈不驛騷雖悃慪無矯節不務悅人人無識不識皆謂吉君子長者呂震嘗　上前短吉柔奸震爲子求官　上〉

　〈問吉吉稱震有守城功陳瑄靖難初欲殺吉吉力薦瑄才總漕運周忱爲長史或薦爲郡守吉言此不足展其〉

　〈才忱得陞侍郎廵撫嘗有從𨽾汁所服金織賜衣懼欲逃吉曰汙可浣何懼爲吏瓌所寶石硯匿不敢見吉答〉

　〈吏諭曰物皆有壞吾未嘗惜此慰遣之在部吏捧精微文書押之因風爲墨所汗吏懼卽肉祖以俟吉曰汝何〉

　〈輿焉明日䄂至　上前自咎不謹被汙　上命易之一時卿大夫雅量推原吉第一嘗夜閱文書撫案歎息筆〉

　〈欲下而止者再其夫人問之吉曰吾適所批者歲終大辟奏也吾筆一下死生決矣是以慘沮而筆不忍下也〉

　〈吉與同列飲于他所夜歸值雪過禁門有欲不下馬者吉曰君子不以𡨋𡨋惰行其敬愼如此吉嘗濫修三朝〉

　〈實錄又嘗治水東南吳人尸祝之當是時蹇夏齊名蹇蕳重善謀夏弘裕善斷靖難後外兼臺省內參館閣哶〉

　〈兪可否期于濟國二十年民安吏治有古大臣之風焉〉

二月會試天下舉人命侍讀學士李時勉侍講錢習禮爲

考試官取陳詔等一百人○寺官竊減外夷供給　上諭

刑部侍郎施禮曰光祿之弊不止此自　祖宗以來飲食

供給皆有定規今擅自增減應給之人卒不得凡得者率

--

非應給之人惟虛立案牘以掩人目宜究治之因顧侍臣

曰毋謂飲食細故不于大體昔華元殺羊享士羊斟不與

遂致喪師勾踐投醪于江與衆共飲人心感悅遂成霸業

以此而論所繫豈輕

三月廷試賜林震龔錡林文等一百人進士及第出身有

差　是科得廖莊劉實○淸明節　上侍　皇太后幸天

壽山謁　長陵　獻陵戊申　上奉　皇太后率皇后送

京師道中下馬從容詢農夫稼穡之事因取所執耒耜三

推　上顧侍臣曰朕三舉耒已不勝勞況常事此乎命賜

耕夫人各鈔六十錠一路如之遂錄其語至京以示蹇蔑

楊士奇楊榮曰卿亦當體念不忘也錄語云庚戌春暮謁

陵歸道昌平之東郊見道旁耕者俛而耕不仰以視召而

問焉曰何若是之勤哉跪曰勤我職也曰亦有時而逸來

曰農之於田春則耕夏則耘秋而熟則獲三者皆用勤也

有一弗勤農弗成功而寒餒及之柰何敢怠曰冬其遂逸

乎曰冬然後躬力役于縣官亦我之職不敢怠也曰民有

四焉若是終歲之勞也何不易爾業爲士爲工爲賈庶幾

乎少逸哉曰我祖父皆業農以及于我我不能易也且我

之里無業士與工者故我不能知然有業賈者矣亦莫或

不勤辛常奔走負販二三百里外近或一月遠或十日而

